
Upadesha Shatakam

உபதே³ஶஶதகம்

த்ரிஷு தே³வேஷு மஹாந்தம் ப்⁴ரு’கு³ர்பு³பு⁴த்ஸு: பரீக்ஷ்ய ஹரிமேகம் ।
மேநேऽதி⁴கம் மஹிம்நா ஸேவ்ய:ஸர்வோத்தமோ விஷ்ணு: ॥ 1॥
ருக்மாங்க³த:³ஸ்வபுத்ரம் நிஹத்ய க²ட்³கே³ந மோஹிநீவசஸா ।
ஸத்யாம் ரரக்ஷ வாசம் ந ஸங்கடேऽபி த்யஜேத்³த⁴ர்மம் ॥ 2॥
நிர்வாஸிதோ ஹிதேப்ஸுர்விபீ⁴ஷணோ ராவணேந லங்காயா: ।
தந்நாஶஹேதுராஸீந்நஹி நிஜப³ந்து⁴ர்விரோத்³த⁴வ்ய: ॥ 3॥
ஹ்ரு’தராஜ்யத³ர்பஸாரம் ஸுயோத⁴நம் நிக்³ரஹீதுமபி ஶக்தா: ।
ப்ரோஷுர்வநேஷு பார்தா² தீ⁴ர:ஸமயம் ப்ரதீக்ஷேத ॥ 4॥
மணிஹேதோரபி⁴ஶப்த: க்ரு’ஷ்ண:ஸத்ராஜிதாத² ஜாம்ப³வத: ।
ஜித்வா த³தௌ³ தமஸ்மை ஜநாபவாதா³த்³ப⁴ஜேத்³பீ⁴திம் ॥ 5॥
ஸ்வாராஜ்யமஶ்நுவாந: ப்ரகோப்ய நஹுஷோ முநீநஹிர்பூ⁴த்வா ।
ந்யபதத்த்வரிதமத⁴ஸ்தாத்ப்ராப்தைஶ்வர்யோ ந த்³ரு’ப்த:ஸ்யாத் ॥ 6॥
ஸஹத⁴ர்மிணீம் வநாந்தாத்³த³ஶரத²ஸூநோர்ஜஹார த³ஶவக்த்ர: ।
ப³ந்த⁴நமாப ஸமுத்³ரோ ந து³ர்ஜநஸ்யாந்திகே நிவஸேத் ॥ 7॥
ஹந்தும் தே³வகதநயாம் வஸுதே³வேநோத்³யதாயுத: ⁴ கம்ஸ: ।
மது⁴ரோக்திபி⁴ரநுநீத:ஸாம்நா மூர்க²ம் வஶே குர்யாத் ॥ 8॥
ப்⁴ராதர்மஹத³திசாரோ ந யுக்த இதி வாதி³நம் த³ஶக்³ரீவ: ।
த⁴நத³ம் ப³ப³ந்த⁴ யுத்³தே⁴ மூட⁴மதிர்நோபதே³ஷ்டவ்ய: ॥ 9॥
விஶ்ரப்³த⁴ஶ்சடுவசநை:கைகேய்யை த³ஶரதோ² வரம் த³த்த்வா ।
ஸங்கடமாப து³ரந்தம் ஸ்த்ரீஷு ந குர்வீத விஶ்வாஸம் ॥ 10॥
க³ர்வாத்³யோத்³து⁴முபேத: பௌலஸ்த்ய:ஸபதி³ கார்தவீர்யேண ।
க்ரீடா³ம்ரு’க³இவ ப³த்³தோ⁴ ந ப³லோத்³ரிக்தேந யோத்³த⁴வ்யம் ॥ 11॥
ஸந்தீ³பிதாக்³ரபுச்சோ² ப³த்³த⁴தநுஸ்தாடி³தோऽபி ரக்ஷோபி: ⁴ ।

உபதே³ஶஶதகம்

லங்காம் மாருதிரத³ஹத்³விபதி³ விஜஹ்யாந்ந ஶூரத்வம் ॥ 12॥
ருக்மீ ச²லேந தீ³வ்யந்ப³லம் விஜித்யாத² பரிஹஸந்நுச்சை: ।
த்³ராக்³வத⁴மாப ஸபா⁴யாம் நோபஹஸேந்நிர்ஜிதம் த்³யூதே ॥ 13॥
ஶகுநிஸுயோத⁴நகர்ணைர்ஜிதோऽக்ஷதூ⁴தைர்யுதி⁴ஷ்டி²ரோ த்³யூதே ।
நிர்வாஸித:ஸ்வராஷ்ட்ராத்கிதவை:ஸஹ நாசரேத்³த்³யூதம் ॥ 14॥
மக²ரக்ஷணாய புத்ரம் விஶ்வாமித்ராய த³ஶரதோ²ऽர்த²யதே ।
ப்ராயச்ச²த்³க³தஶங்கம் து³ஸ்த்யஜமப்யர்தி²நே தே³யம் ॥ 15॥
த்யஜ பார்தை:²ஸஹ ரணமிதி விது³ரேணோக்தோऽம்பி³காஸுத:ஸததம் ।
தத³மத்வா க்ஷயமாபத்கர்தவ்யம் பா⁴ஷிதம் ஸுஹ்ரு’தா³ம் ॥ 16॥
ஶிஶுபால: க்ரதுகாலே ஹரிமர்ஹம் க³ர்ஹயந்நநர்ஹோக்த்யா ।
தத்க்ஷணமியாய நாஶம் ந மஹாந்தம் க்வாபி க³ர்ஹேத ॥ 17॥
அந்யத்³விஜாய மோஹாந்ந்ரு’கோ³ வதா³ந்யோ த்³விஜஸ்ய கா³ம் த³த்த்வா ।
ஸத்³யோऽபூ⁴த்க்ரு’கலாஸோ ப்³ரஹ்மஸ்வம் தூ³ரதோ விஸ்ரு’ஜேத் ॥ 18॥
ஸுக்³ரீவோ ரகு⁴பதிநா ஹ்ரு’ததா³ரேணோபக³ம்ய ஹ்ரு’ததா³ர: ।
த்³ரு’ட⁴மாப³ப³ந்த⁴ ஸக்²யம் ஸமாநது:³க:²ஸகா² கார்ய: ॥ 19॥
வீரோ வைதநிக:ஸந்விராடநக³ரோஷித:குமாரீணாம் ।
நர்தயிதார்ஜுந ஆஸீத்³ப⁴ஜேத³வஸ்தோ²சிதா வ்ரு’த்திம் ॥ 20॥
து³ஷ்யந்த:ஸ்வவதூ⁴மபி கண்வாநீதாம் ஶகுந்தலாம் ஸஸுதாம் ।
ஸுசிரம் விம்ரு’ஶ்ய பே⁴ஜே கார்யம் ஸஹஸா ந வித³தீ⁴த ॥ 21॥
ஜமத³க்³நிநா நியுக்த:ஸத்³யோ நிஜகா⁴ந மாதரம் ராம: ।
நிர்தோ³ஷ: புநராஸீத்³கு³ரூக்தமவிசாரிதம் குர்யாத் ॥ 22॥
ஶதயோஜநததமப்³தி⁴ம் விலங்க்⁴ய வாதாத்மஜோऽவிஶல்லங்காம் ।
வீராக்³ரத:ஸரோऽபூ⁴த்³யஶோऽர்ஜயந்ஸாஹஸம் குர்யாத் ॥ 23॥
ப்ரஹித:ஸுரைர்ஜிகீ³ஷுர்ஹரம் ப்ரஹர்தும் ஸ்மரோऽப்⁴யயாத்³யாவத் ।
ப⁴ஸ்மீப³பூ⁴வ தாவந்ந சிகீர்ஷேத்³து³ஷ்கரம் கர்ம ॥ 24॥
ஸங்குட்ய பாத³கா⁴தை: காலிந்த்³யாம் கௌலியம் க்ரு’தாக³ஸ்கம் ।
நிரயாபயந்முகுந்தோ³ து³ஷ்டே த³ண்ட:³ ப்ரயோக்தவ்ய: ॥ 25॥

உபதே³ஶஶதகம்

குலிஶாஹதிஹ்ரு’தஶிரஸேऽப்யதா³த்கப³ந்தா⁴ய ஜீவதே ஶக்ர: ।
அஶநாயோரஸி வத³நம் தீ³நோ ரிபுரப்யநுக்³ராஹ்ய: ॥ 26॥
ஸுக்³ரீவாய ஶுக:ஸ்வாத்³த³ஶமுக²ஸந்தே³ஶமாதி³ஶந்கபிபி: ⁴ ।
ஸந்தாட்³ய ஸபதி³ ப³த்³தோ⁴ ந தூ³தபா⁴வம் ப⁴ஜேத³ஸத: ॥ 27॥
அஶ்வத்தா²மா ஹத இதி யுதி⁴ கி³ரமந்ரு’தாம் யுதி⁴ஷ்டி²ரோऽவாதீ³த் ।
புநரநுதாபமவாபத்பாபம் க்ரு’த்வாநுதப்யேத ॥ 28॥
போ⁴கா³ந்ப³ஹூந்யயாதிர்பு⁴க்த்வா வயஸா ஸுதஸ்ய சிரகாலம் ।
நிரவித்³யதாவித்ரு’ப்த: காமம் மந்யேத து³ஷ்பூரம் ॥ 29॥
ப³லிரிந்த்³ரஜித்த்ரிலோக்யாம் பு⁴ஞ்ஜந்போ⁴கா³ம்ஶ்சிராத்³விநஷ்டஶ்ரீ: ।
ஸுதலேऽப³த்⁴யத பாஶைர்போ⁴கா³ந்க்ஷணப⁴ங்கு³ராந்வித்³யாத் ॥ 30॥
விலபந்தம் ஹதபுத்ரம் த்⁴ரு’தராஷ்ட்ர வீக்ஷ்ய கருணயா க்ரு’ஷ்ண: ।
க்ஷணமநுஶுஶோச ஸாஸ்ரம் து:³கி²தமநு து:³கி²தோ பூ⁴யாத் ॥ 31॥
நி:க்ஷத்ரியாம் ந சக்ரே யாவத்³ராமோ பு⁴வம் ருஷா தாவத் ।
ஆஸீத்³ரணைகதாநோ விரமேத³ஸமாப்ய நாரப்³த⁴ம் ॥ 32॥
து³ஹிதா விதே³ஹப⁴ர்துர்தா³ஶரதே²ர்பா⁴மிநீ ஸீதா ।
வத⁴மாப ராக்ஷஸீநாம் விதே⁴ர்விசித்ரா க³திர்போ³த்⁴யா ॥ 33॥
நிக³மாக³மைகவேத்தா த்³ரோணஸ்தப்த்வா தபோऽர்த²மந்விச்ச²ந் ।
தா⁴நுஷ்கவ்ரு’த்திராஸீத்³த⁴ர்மம் சார்த²ம் ச ஸேவேத ॥ 34॥
அதி⁴ஶம்பு⁴மௌலி நிவஸந்நேககலாத்மா யதா²ர்ச்யதே சந்த்³ர: ।
ந ததா²ஸ பூர்ணபி³ம்ப:³ ஶ்ரயேந்மஹாந்தம் மஹத்த்வாய ॥ 35॥
ஶரதல்பமதி⁴ஶயாநாத்³பீ⁴ஷ்மாதா³கர்ண்ய த⁴ர்மஜோ த⁴ர்மாந் ।
து:³க²ம் ஜஹௌ து³ரந்தம் ப்ரஷ்டவ்யா:ஸத்பத²ம் வ்ரு’த்³தா:⁴ ॥ 36॥
கர்ணேந கா⁴தயித்வா க⁴டோத்கசம் ஶக்ரஶக்திநிர்மோக்ஷாத் ।
ஜீவிதமரக்ஷி பார்தை:²ஸ்வாத்மாநம் ஸர்வதோ ரக்ஷேத் ॥ 37॥
ப்ரு’து²கோபஹாரபாணிர்ஹரிம் ஸகா²யம் ப்ரபத்³ய தீ³நாத்மா ।
ஶ்ரீமாநபூ⁴த்ஸுதா³மா ஶ்ரயேத ஸந்மித்த்ரமாபத்ஸு ॥ 38॥
த்³ரு’ஷ்ட்வா ஹரி:ஸமக்ஷம் பா³ணத்ராணாய கோடவீம் நக்³நாம் ।
ஸமரே பராங்முகோ²ऽபூ⁴த்ஸ்த்ரியம் விவஸ்த்ராம் ந வீக்ஷேத ॥ 39॥

அதி³ஶல்லக்ஷ்மணஹேதோர்மாருதிமாநேதுமோஷதீ⁴ம் ராம: ।
தாமாநயத்ஸ தூ³ராத்³து⁴ர்ய: கார்யே நியோக்தவ்ய: ॥ 40॥
ஆராத்⁴ய கைதவஜ்ஞோ ரௌத்³ரம் ருத்³ராத்³வ்ரு’கோ வரம் லப்³த்⁴வா ।
கௌ³ரீமியேஷ ஹர்தும் ந விநீதம் விஶ்வஸேத்³தூ⁴ர்தம் ॥ 41॥
த³ஶகண்ட²ரக்ஷிதாயாம் லங்காயாம் ரக்ஷஸாமபூ⁴த்³வஸதாம் ।
க்³ரு’ஹவித்தப³ந்து⁴நாஶோ வஸேந்ந ராஷ்ட்ரே குபூ⁴பாலே ॥ 42॥
ஶப்த்வாம்ப³ரீஷமார்யம் து³ர்வாஸா: கோபநோ நிராக³ஸ்கம் ।
சக்ரேண தாபிதோऽபூ⁴ந்ந வித³த்⁴யாத்க்ரோத⁴மஸ்தா²நே ॥ 43॥
மக²ஶிகி²நி ஹூயமாநம் தக்ஷகமவிதும் ப்ரபந்நமஸமர்த:² ।
அஜஹாந்ந து புருஹூத: ஶரணமுபேதோ ந ஹாதவ்ய: ॥ 44॥
ஹத்வா ஸ்வஸுஸ்தநூஜாந்ஸத்³யோ ஜாதாந்ப³ஹூந்க²ல: கம்ஸ: ।
உத்ஸந்ந:ஸஹஸாபூ⁴ந்ந குத்ஸிதம் கர்ம குர்வீத ॥ 45॥
ஸீதாம் விஸ்ரு’ஜ்ய ராம:ஸாகம் முநிபி⁴ர்முநிவ்ரதோ ராஜ்யம் ।
ஶாஸந்நுவாஸ புர்யாம் நேய:ஸத்³பி: ⁴ ஸமம் ஸமய: ॥ 46॥
க்ரு’ஷ்ணத⁴நஞ்ஜயபீ⁴மாந்த்³விஜவேஷஸ்தா²ஞ்ஜராஸுதஶ்சிஹ்நை: ।
க்ஷாத்ரை:க்ஷிப்ரமஜாநாதா³காரைரிங்கி³தம் வித்³யாத் ॥ 47॥
யாம் யாம் தி³ஶம் க³தோऽபூ⁴த்³தி⁴ரண்யகஶிபுர்யத்³ரு’ச்ச²யா விசரந் ।
தாம் தாம் ஸுரா: ப்ரணேமுர்து³ஷ்டஜநம் தூ³ரத: ப்ரணமேத் ॥ 48॥
குர்வந்நபி முநிஶப்த:ஸ்வஜீவிதார்தீ² பரீக்ஷிதோ யத்நம் ।
த³ஷ்டோऽஹிநா விநஷ்டோ ஜ்ஞேயோ ம்ரு’த்யு:ஸுது³ர்வார: ॥ 49॥
ஸதி³தி ப்ரதீயமாநம் ஜக³ந்ம்ரு’ஷைவேதி கேவலம் பு³த்³த்⁴வா ।
ஜநகோ விமுக்திமாகா³த்ஸ்வப்நவத³ந்தர்ஜக³த்³போ³த்⁴யம் ॥ 50॥
விஹரந்வதூ⁴பி⁴ரந்த:புரேऽக்³நிவர்ணோ தி³வாநிஶம் காமீ ।
க்³ரஸ்தோऽத² யக்ஷ்மணாபூ⁴த்³விஷயாந்விஷபீ⁴ஷணாந்வித்³யாத் ॥ 51॥
விப்ர: பதிர்வ்ரு’ஷல்யா ஹிம்ஸ்ரோऽப்யபி⁴வாத³நாந்மஹர்ஷீணாம் ।
வால்மீகிர்முநிராஸீத்புருஷாநபி⁴வாத³யேந்மஹத: ॥ 52॥
நிஶி காமயந்து³ராத்மா த்³ருபத³ஸுதாம் கீசகோ ரஹ: ப்ராப்தாம் ।

வத⁴மாப பீ⁴மஸேநாத்பரஸ்த்ரியம் நாபி⁴காங்கேத ॥ 53॥
யுதி⁴ குரவ: க்ரு’தவைரா வீரம் வ்யூஹம் விஶந்தமபி⁴மந்யும் ।
ப³ஹவோ நிஜக்⁴நுரேவம் நைகோ ரிபுமண்ட³லம் ப்ரவிஶேத் ॥ 54॥
புஷ்கரநிர்ஜிதராஜ்ய: புரம்ரு’துபர்ணஸ்ய நைஷதோ⁴ க³த்வா ।
ஸாரதி²ரபூ⁴ந்நிகூ³டோ⁴ து³ரவஸ்தோ² ந ப்ரகாஶ:ஸ்யாத் ॥ 55॥
க்ஷாத்ரம் விம்ரு’ஷ்ய த⁴ர்மம் மாந்யைர்கு³ருபி⁴ர்த்³விஜை:ஸமம் ஸமரே ।
யுயுதே⁴ऽர்ஜுநோ த⁴நுஷ்மாந்கோ⁴ரமபி ஸ்வம் சரேத்³த⁴ர்மம் ॥ 56॥
ஹரிரம்பு³தி⁴மத²நோத்தா²ம் ஸுதா⁴ம் ஸுரேப்⁴ய:ஸுராம் ஸுராரிப்⁴ய: ।
வ்யதரத்ஸமம் யதா²ர்ஹம் யோக்³யம் யோக்³யாய தா³தவ்யம் ॥ 57॥
அத²சைகத்வமவாப்தா:ஸுராம் நிபீயோத்³த⁴தா மிதோ² க்⁴நந்த: ।
யுதி⁴ யாத³வா: ப்ரணேஶுர்தீ⁴மாந்மத்³யம் ந ஸேவேத ॥ 58॥
யஜ்ஞோத்ஸவே ஸ்வபித்ரா ஹடா²த³நாகாரிதா ஸதீ க³த்வா ।
தநுமஜஹாத்பரிபூ⁴தா க்வாபி ந க³ச்சே²த³நாஹூத: ॥ 59॥
முசுகுந்தே³ந முகுந்தோ³ யது³பி⁴ரவத்⁴யஸ்ய காலயவநஸ்ய ।
ச²லதோऽசீகரத³ந்தம் வத்⁴யோऽரிர்வஞ்சயித்வாபி ॥ 60॥
அஸக்ரு’த்³யுதி⁴ விஜிதாத³பி பீ⁴தோ பா³ர்ஹத்³ரதா²ஜ்ஜலே து³ர்க³ம் ।
க்ரு’த்வா ஹரிந்யவாத்ஸீத்³விஜிதோऽப்யாஶங்கநீயோऽரி: ॥ 61॥
துரகா³ர்தே²ऽபி⁴ஸரந்த: ப்ரகோப்ய கபிலம் க்ஷணாத்ஸமம் ஸர்வே ।
ஸக³ரஸுதா:க்ஷயமீயுர்ந கோபயேத்தாபஸம் ஶாந்தம் ॥ 62॥
முநிரபி விஶ்வாமித்ர: ஶ்வா பூ⁴த்வா கூ³ட⁴முர்வஶீவஶக:³ ।
அந்வவ்ரஜத்ஸ்மரார்தோ பே⁴தவ்யம் து³ர்ஜயாத்காமாத் ॥ 63॥
ப³லத³ர்பிதஸ்த்ரிலோக்யாம் த்ரு’ணவத்³க³ணயந்த³ஶாநந: ஶூராந் ।
யுதி⁴ நிர்ஜித: ப்லவங்கை³ர்ந வஹேத்³க³ர்வம்பு³தோ⁴ மநஸா ॥ 64॥
மாதுர்வாக்ஶரவித்³த: ⁴ பஞ்சாப்³தோ³ து³ஷ்கரம் தபஸ்தப்த்வா ।
த்⁴ருவ உச்சை:பத³மப⁴ஜத்பும்ஸா வ்யவஸாயிநா பா⁴வ்யம் ॥ 65॥
நீதா ரஹஸி ஸகீ²ப்⁴யோ ப³ஹுமஹிதா ப³ல்லவீ பதி² ஶ்ராந்தா ।
வஹ மாமிதி ஹரிமூசே ந ஹ்யதிஸம்மாநயேத்ப்ரமதா³ம் ॥ 66॥

த³த⁴த:ஸ்வலக்ஷ்ம யுத்³தே⁴ முஹு: ஶ‍்ரு’கா³லஸ்ய ஜல்பத: பருஷம் ।
ஶ்ருத்வா ஜஹாஸ ஶௌரிர்ந வாக்³விவாத³ம் ஶடை:²குர்யாத் ॥ 67॥
அக்ரு’தாக³ஸமபி ராமோ வாலிநமந்தர்ஹிதஶ்ச²லேநைவ ।
ஸக்²யுர்ஜகா⁴ந ஶத்ரும் ஸுஹ்ரு’த்³ரிபும் பா⁴வயேத்³ரிபுவத் ॥ 68॥
க்ருத்³தோ⁴ ஹலீ குரூணாம் புரமுத்தா²ப்ய க்ஷிபந்நத்³யாம் ।
அநுநீதஸ்தத³முஞ்சத்க்ரோதா⁴விஷ்டோऽநுநேதவ்ய: ॥ 69॥
ப³த்³த்⁴வார்பிதம் குமாரைர்த்³ரோணோ த்³ருபத³ம் க்ரு’தாபராத⁴மபி ।
வ்யஸ்ரு’ஜத்³விஸ்ரு’ஜ்ய ரோஷம் க்ஷமிணா புருஷேண ப⁴விதவ்யம் ॥ 70॥
து³ர்யோத⁴நே ஸபா⁴யாம் மாநப்⁴ரஷ்டே ஜஹாஸ யத்³பீ⁴ம: ।
தத³பூ⁴த்³விக்³ரஹபீ³ஜம் ந வைரமுத்பாத³யேத்ஸ்வஸ்மாத் ॥ 71॥
ஸ்வபித்ரூ’ந்ஸமுத்³தி³தீ⁴ர்ஷந்ப்ராபய்ய க்ஷ்மாம் ப⁴கீ³ரதோ² க³ங்கா³ம் ।
பாவிதவாநிதராநபி ஹிதம் சரேத்கர்ம ஸர்வேஷாம் ॥ 72॥
தாராம் ஜஹார சந்த்³ர:ஸ்த்ரியம் கு³ரோர்த்³ருஹ்யதாம் மித²ஸ்தேந ।
ஸமரோऽப⁴வத்ஸுராணாம் போ³த்⁴யம் வைரைகபீ³ஜம் ஸ்த்ரீ ॥ 73॥
அதி⁴வேஶ்ம பூஜநீயா சிரமுஷிதா ப்³ரஹ்மத³த்தபூ⁴பஸ்ய ।
அந்த⁴ம் சகார புத்ரம் ந நீசமாவாஸயேத்ஸ்வக்³ரு’ஹே ॥ 74॥
லுப்³தோ⁴ ப³லாஜ்ஜிக்⁴ரு’க்ஷந்காமது³க⁴ம் கௌஶிகோ வஸிஷ்ட²ஸ்ய ।
ந ப்ராப ஜாதத³ர்போ ஹட²ம் ந குர்யாத்³து³ராபேऽர்தே² ॥ 75॥
த்³ரு’ப்தம் ப³லேந ரோஷாந்நிப³த்⁴ய வைரம் கிரீடிநா கர்ணம் ।
குரவோ வ்யது: ⁴ ஸகா²யம் ரிபோர்விபக்ஷ:ஸகா² கார்ய: ॥ 76॥
த்³விஷதாம் வதே⁴ ஸஹாயம் ககுத்ஸ்த²மிந்த்³ரோ ரணே வ்ரு’ஷோ பூ⁴த்வா ।
அவஹத்³விஹாய லஜ்ஜாம் கார்யார்தீ² நாவஹேந்மாநம் ॥ 77॥
அபி கௌ³தமோ த்³விநேத்ரம் ஶக்ரமஹல்யாரதம் ஶபந்க்ருத்³த:⁴ ।
சக்ரே ஸஹஸ்ரநேத்ரம் கு³ணவாந்போ³த்⁴ய:ஸதாம் ஶாப: ॥ 78॥
த⁴நத:³ புஷ்பகமேகம் லங்காபதயே யுயுத்ஸவே த³த்த்வா ।
அலகாமபாத்ஸமக்³ராம் ப³ஹு ரக்ஷேத³ல்பதா³நேந ॥ 79॥
தநயே விநயிநி வீரே பார்த:²குருபி⁴ஹதேऽபி ஸௌப⁴த்³ரே ।
யுயுதே⁴ விதூ⁴ய ஶோகம் ந க³தே ஶோகோ விதா⁴தவ்ய: ॥ 80॥

வ்யாஸாச்ச்²ருதம் ப⁴விஷ்யத்³பீ⁴மம் ஜநமேஜய:ஸ்வகம் வ்ரு’த்தம் ।
ஶஶ்வத்ஸ்மரந்நஶோசந்ந பா⁴விநம் சிந்தயேத³ர்த²ம் ॥ 81॥
வைகர்தநமபி குந்த்யா:ஸுதமபி லோகோऽந்யஸேவிநம் கர்ணம் ।
ராதே⁴யமேவ மேநே பு³த: ⁴ ஸ்வவ்ரு’த்த்யாநுவர்தேத ॥ 82॥
ஹித்வாந்யாந்ஹரிதா³ராந்ஸாத்ராஜித்யை ஸுரர்ஷிரர்த²ஜ்ஞ: ।
தி³வ்யம் த³தௌ³ ப்ரஸூநம் மநோऽநுவ்ரு’த்திம் ப்ரபோ:⁴ குர்யாத் ॥ 83॥
ரோஹிண்யா வஶகோ³ऽந்யா:ஸ்த்ரிய: பரித்யஜ்ய த³க்ஷஶாபேந ।
யக்ஷ்மீ ப³பூ⁴வ சந்த்³ரோ நைகரத:ஸ்தா²த்³ப³ஹுஸ்த்ரீக: ॥ 84॥
தபஸா விதூ⁴தபாபம் மாண்ட³வ்யம் த³ண்ட³யந்யம:ஸத்³ய: ।
ஶூத்³ரத்வமாப ஶாபாந்நாத³ண்ட்³யே பாதயேத்³த³ண்ட³ம் ॥ 85॥
ஸத்ராஜிதம் நிஶாயாம் நிர்ப⁴ரநித்³ராணமேவ ஶதத⁴ந்வா ।
அவதீ⁴த்ஸ்யமந்தகார்தே² நாதிஶயாலுர்ப⁴வேத்³ராத்ரௌ ॥ 86॥
ஹதவத்யபி நிஜதநுஜாந்கா³தி⁴ஸுதே வீர்யவாந்விதே: ⁴ ஸுநு: ।
ப்ரதிகர்துமாப லஜ்ஜாம் குலாநுரூபம் வஹேச்சீ²லம் ॥ 87॥
வித்³யாம் கசோ பு³பு⁴த்ஸு: ஶுக்ராத்ஸஞ்ஜீவிநீம் விநீதாத்மா ।
ஸுரபக்ஷகோ³ऽபி லேபே⁴ விநயாத்ஸம்ஸாத⁴யேத்கார்யம் ॥ 88॥
த்³ரோணே ஸக²இதி வாதி³நி நாரதி²ரதி²நோ:ஸகி²த்வமித்யாஹ ।
த்³ருபதோ³ விதூ⁴ய ஸக்²யம் ந்ரு’பம் ந மித்ரம் விஜாநீயாத் ॥ 89॥
அபி ஶக்த: பரிஹர்தும் யயாதிஶாபம் ஹரிஹதே கம்ஸே ।
ராஜாஸநம் ந பே⁴ஜே புராதநீ பாலயேத்ஸம்ஸ்தா²ம் ॥ 90॥
விமுகோ² த்³யுமத்³க³தா³ர்த: ப்ரத்³யும்நோ தி⁴க்க்ரு’தோ ரணே ஹரிணா ।
பரிப⁴வமாப மஹாந்தம் ந ப⁴வேத்³விமுகோ² ரணாத்³தீ⁴ர: ॥ 91॥
ஏகாக்³ரதாம் ஸ்வகர்மணி த³த்தாத்ரேய: ப்ரஶஸ்ய ஶரகர்து: ।
ஸமஶிக்ஷதாத்மயோக³ம் நீசாத³பி ஸத்³கு³ணோ க்³ராஹ்ய: ॥ 92॥
அபி வஞ்சயந்விரிஞ்சி: க்ரு’ஷ்ணம் வத்ஸாந்ஸவத்ஸபாந்ஹ்ரு’த்வா ।
ஸ்வயமேவ வஞ்சிதோऽபூ⁴ந்மாயாவிஷு நாசரேந்மாயாம் ॥ 93॥
ம்ரு’க³யாரத: ப்ரஸேநோ விக⁴டிதஸேநோऽடவீமடந்நேக: ।

upadeshashatakam.pdf 7



உபதே³ஶஶதகம்

கேஸரிணா விநிஜக்⁴நே நைகாகீ ஸஞ்சரேத்³விபிநம் ॥ 94॥
ஶிவலிங்கா³ந்தமலப்³த⁴ம் லப்³த⁴ம் விதி⁴நேதி காமது⁴க்ப்ராஹ ।
அத² நிந்த்³யமாப ஶாபம் ந வித³த்⁴யாத்கூடஸாக்ஷித்வம் ॥ 95॥
புத்ரேண ஸவ்யஸாசீ பராஜிதோ ப³ப்⁴ருவாஹநேநாஜௌ ।
துஷ்யந்ஹ்ரு’தி³ ந லலஜ்ஜே பராஜயம் புத்ரதோऽந்விச்சே²த் ॥ 96॥
சிரஸங்க³தாய குந்தீ க்ரு’ஷ்ணாய க்லேஶிதா குருக்ஷேத்ரே ।
வ்யஸநம் ஸ்வமாஹ ஸர்வம் ஸுஹ்ரு’தே³ விநிவேத³யேத்³து:³க²ம் ॥ 97॥
பாஞ்சாலீக³ஜராஜௌ ஹரிணா து:³ஶாஸநாவஹாராப்⁴யாம் ।
த்ராதௌ க்ஷணாத்ப்ரபந்நௌ ஹரிம் ப⁴யார்த: ப்ரபத்³யேத ॥ 98॥
தை³வாத்³வநோபலப்³தா⁴ம் யயாதிரப்³ராஹ்மணோऽபி க³தஶங்கம் ।
ஶுக்ரஸுதாமுபயேமே விதி⁴ப்ரணீதே ப்ரவர்தேத ॥ 99॥
அஸுரோ ஹிதமுபதி³ஷ்ட: ப்ரஹ்லாதோ³ நாரதே³ந க³ர்ப⁴ஸ்த:² ।
தத்த்வவிது³ஷாம் வரோऽபூ⁴த்³தி⁴தோபதே³ஶம் ஸதா³ ஶ‍்ரு’ணுயாத் ॥ 100॥
ஸ்பு²டமார்யாஶதமதி³தாந்ப்ரு’த²க்ப்ரமாணீக்ரு’தாநுதா³ஹரணை: ।
ஶதமேதாநுபதே³ஶாந்விபா⁴வயந்பா⁴வயேத்ஸித்³தி⁴ம் ॥ 101॥
குதுகாய கோவிதா³நாம் மூட⁴மதீநாம் மஹோபகாராய ।
நிரமாத்கவிர்கு³மாநி: ஶதோபதே³ஶப்ரப³ந்த⁴மமும் ॥ 102॥
॥ இதி ஶ்ரீகு³மாநிகவிப்ரணீதமுபதே³ஶஶதகம் ஸமாப்தம் ॥

